
2026جولائی 17اوننگ گوجری  نيوز  بوليٹن  

************************ 
 يوه  آکاشوانی  جموں  ہے محمد  اشفاق تے  نصرت تيں  خبر  سُنو۔ 

******************** 
HEADLINES 

۔  ليفٹينٹ  گورنر  منوج سنہا  نے پہلگام  ياترا  بيس  کيمپ  ور پُج  غے  ياترياں بارے   ١
 انتظامات  گو جائيزو  ليو۔ 

۔  وزير  اعلی  عمر  عبدالله  نے  نيٹ  يو  جی  غو  امتحان  پاس  کرن آلا  طلبہ  نانہہ   ٢
 مبارک  باد  پيش  کی۔ 

ہلی  مانہہ  ۔جموں کشمير  غی  تجارت  گا  باہده  بارے  تنظيم  نے  اج  بهارت  منڈاپم  نويں د٣
غے  دوران  جموں  کشمير  غی  دستکاری  ديگر  ہتهاں  سنگ  تيار     2026بهارت  ٹيکس 

کردی  صنعتاں غی  نمائش  کی۔  جن  مانہہ  نيوزيلينڈ  گا  ايک  وزير  نے  وی اشيا  غو   
 جائيزو  ليو۔ 

۔سی  بی  آئی  نے  ضلع  ڈوڈه گا  ايک  اے ای  نانہہ  رشوت  گا  سلسلہ  مانہہ  گرفتار   ۴
 کيو  ہے۔ 

۔محکمہ  موسميات  غی  پيشن گوئی  غے  مطابق  پلک  تيں جموں  کشمير  مانہہ  موسم   ۵
 تبديل  ہو  رہيو  ہے۔  جس  سنگ  تيز  بارشاں  تے  پسی   وغيره  آن  گا  خدشات  ہيں۔

********************** 
LG  PEHALGAM VISIT 

اج  پہلگام  ياترا  بيس  کيمپ  غو  دورو  کرغے  امرناته    ليفٹينٹ  گورنر  منوج  سنہا  نے  
جی  ياتره  بارے  انتظامات  غو  جائيزو  ليو۔  اس  دوران  جناب  سنہا  نے  ياترياں  بارے   
تمام  سہوليات  تے  ديگر  تيارياں  غو  جائيزو  ليتا  واں،  ياترا  نانہہ  کامياب  طريقہ  کار   

سنگ  چلان  آلی  ايجنسياں  غی  تعريف  کی  ہے۔  اس  موقع  ور  انُہاں  نے  ياترا  گا  تحفظ  
نانہہ  يقينی  بنان  ور  جموں  کشمير  پوليس،  بهارتی  فوج،  نيم  فوجی  دستاں  ،  سيول    

انتظاميہ  تے  سرکاری  اوہدے  داراں  غی  محنت  تے  لگن  نانہہ  سہرايو  ہے۔ اس  دوران  
جناب  سنہا  نے  اس  طرح  کہيو۔۔۔۔۔۔۔۔۔۔۔  مزيد  بولتا  واں    

*********************** 
CM  NEET  CONGRATS 

گا  امتحان  مانہہ    2026وزير  اعلی  عمر  عبدالله  نے  جموں  کشمير  تيں   نيٹ   يو  ٹی  
کاميابی  حاصل  کرن آلا  تمام  طلباں  نانہہ  مبارک  باد  پيش  کی  ہے۔  جناب  عمر  نے   

حادثہ  نثار  تے  زيدان  وانی  نانہہ  خاص  طور  ور  مبارک  باد  پيش   کی  ہے  کيونجے   
نمبر  ور  آئيں   ہيں    99حاديہ  نثار  ملک  پر  مانہہ  اس  امتحان  گا  نتيجہ  گا  سلسلہ  مانہہ 

ناب  عمر  نمبر  ور  آيا  ہيں۔اس  ضمن  مانہہ  ج  124جد  کہ  زيدان  وانی  اس  امتحان  مانہہ 
نے  کيو  جے  ياه  ان  بچاں  غی  بڑی   کاميابی  ہے۔  جس  مانہہ  انُ  غا  والدين  تے   

اساتزه  غو  اہم  کردار  ہے۔انُہاں  نے  اس  امتحان  گا  نتيجہ  مانہہ  انُ  بچاں  غی  وی   
حوصلہ  افزائی  کی  ۔جہيڑا  اس  امتحان  مانہہ  اس  واری  کامياب   نی  ہوسکا،  جناب  عمر  

نے  کہيو  جے  محنت  تے  لگن  نانہہ  برقرار  رکهيں   تے  دوجہ  مرحلہ  واسطے  بہتر    
 تياری  کريں۔



*********************** 
JKTPO  BHARAT  TEX 

جموں  کشمير  مانہہ  تجارت  گا  باہده  بارے  تنظيم  نے  محکمہ  صنعت  و  تجارت  جموں  
مانہہ   2026هارت  منڈاپم  نويں  دہلی  مانہہ  منعقد  بهارت  ٹيکسکشمير  سنگ  رل  غے  ب 
جموں  کشمير  غی  ہته  سنگ  تيار  کرده  صنعت  دستکاری  تے  ثقافتی  کپڑا  غی    

نمائش  کالاں  نے  اس  نمائش    20مصنوعات  غی  نمائش  کی۔  جموں  کشمير  تيں  قريب
مانہہ  حصو  ليو۔  جت  جغرافيہ  شناخت  مانہہ  درج  پشمينہ  شال  ، کانی  شال  تے   

کشميری  نمده  قالين  وغيره  غی  نمائش  کی  گئی۔اس  دوران  جموں  کشمير  غی  اشيائ   
غی  نمائش  غی جگہ  ور  نيو  زيلينڈ  غا  ايک  وزير  مارک    پيٹر  سن  نے  وی  دورو   

 کرغے  اشيا  غو جائيزو  ليو۔ 
********************* 

SCOOTIES  DISTRIBUTED 
انسانی  فلاح  و  بہبود  گا  سلسلہ  مانہہ  ايک  اہم  قدم  ليتا  واں  محکمہ  سماجی  فلاح  بہبود  

نے  ضلع  ترقياتی  کمشنر  جموں  گا  دفتر  مانہہ  ايک  پروگرام  غے  تحت  معزور  افراد   
پٹيا  آلی  سکوٹی  تقسيم  کی  گئی۔  جت  قانون  ساز  اسمبلی  گا  رُکن  سريندر  کمار   3مانہہ 
بهگت  تے  محکمہ  سماجی  فلاح  و  بہبود  گا   سئنر  عہدے  دار    وی  موجود  تها۔ اس    

موقع  ور  معزور  افراد  نے  انتظاميہ  تے  محکمہ  سماجی  فلاح  و بہبود  غو  شکريو  ادا   
و  ادا  کيو۔اس  سلسلہ  مانہہ  ميڈيا  سنگ   کيو۔  اس  سلسلہ  مانہہ   فلاح  و  بہبود  غو شکري

خطاب  کرتا  واں  سماجی  فلاح  و  بہبود  بارے  ضلع  افسر  نے  اس  طرح  کيو۔  جد  کہ  
 قانون  ساز  اسمبلی  گا  رُکن  سريندر  کمار  بهگت  نے  اس  طرح  کہيو۔۔۔۔۔۔۔۔۔۔ 

********************** 
CBI  AE  ARRESTED 

سی  بی  آئی  نے  محکمہ  پی  ڈبليو  ڈی  گا  ايک  اے ای  نانہہ  رشوت  گا  سلسلہ  مانہہ   
گرفتار  کيو  ہے۔  جاتے  تہاڑے  سی  بی  آئی  نے  ايک  شکايت  گا  سلسلہ  مانہہ  ايک  اے  

ای  نانہہ  گرفتار  کيو ۔  کيونجے  ضلع  ڈوڈه  گا  ٹهاٹهری  توں  کٹهاوا  نانہہ  جوڑن  آلی    
م  جی  ايس  وائی  غی  ايک  سڑک  گا  پروجيکٹ  مانہہ  ايک  شخص  گو  کہر  تباه   پی  اي

لکه  تہ  ہو  جس  غے  بعد  شکايت  کرن  آلا  شخص   10ہوو تهو۔  جس  غو  معاوضو  قريب
نے  اے  ای  ور  الزام  لاتاں  واں  کہيو  جے  اس  معاوضہ  نانہہ  جاری  کرن  واسطے    

  30ہزار  روپيا  رشوت  طلب  کی  تهی۔  جد  کے  کُجه  بات  چيت  تيں  بعد 50اے  ای  نے 
ہزار  رشوت  مقرر  ہوئی  جس  غے  بعد   اسُ  شخص  غی  اطلاعات  غے  مطابق  سی   

ہزار  روپيا  رشوت  ليتا  رنگے  ہتهيں  گرفتار  کيو۔  30بی  آئی  نے  اے  ای  نانہہ     
*************************** 

WASTE  MGT  POONCH 
غا  قانون  غے  تحت     1986ضلع  انتظاميہ  پونچه  نے  ماحوليات  غا  تحفظ  تيں  متعلق 

بهارتی  حکومت  غی  وزارت  ماحوليات  ،  جنگلات  تے  موسمياتی  غی  تبديلی  غی  جانب  
ور  موثر  عمل  درآمد  نانہہ  يقينی  بنان    2026تيں  جاری  ،ٹهوس  کچرا  انتظام  قواعد 

واسطے  ممتاز  شہرياں  گو  ايک  اعلی  سطحی  اجلاس  منعقد  کيو۔  يوه  اجلاس  ڈپٹی   
کمشنر پونچه اشوک  کمار  شرما  غی  صدارت  مانہہ  ہوو،  جس  مانہہ  بکه بکه  محکماں   

گا  اعلی  افسراں  تے  نمائنداں  نے  شرکت  کی۔اجلاس  غے  دوران  ڈپٹی  کمشنر  نے   
ممتاز  شہرياں  نانہہ  کہراں تے  ديگر  مقامات  ور  کچر  نانہہ  الگ جمع  کرن  غی   اہميت  



تے  اسُ  گا  لازمی  ہون  بارے  آگاه  کيو،  جہيڑو،  اس  قواعد  غو  ايک  اہم  حصو    
ہے۔انُہاں  نے  کہيو  کہ  کچرا  غا  درست  طريقہ  تيں  عليحدگی  ما حول  گا  تحفظ تے   

صفائی  نانہہ  بہتر  بنان  مانہہ  اہم  کردار  ادا  وے  غو۔ بعد  مانہہ  ذرائع  ابلاغ  سنگ  گل   
 کرتا  واں  ڈی  سی  پونچه  نے  اس  طرح  کہيو۔۔۔۔۔۔۔۔۔

********************** 
WEATHER 

محکمہ  موسميات  نے  پلک  تيں  جموں  کشمير  مانہہ  موسم  مانہہ  نماياں  تبديلی  غی   
پيشن  گوئی  کرتا  واں  دسيو  ہے  جے   ات  تيز  بارش  تے  غير  محفوظ   علاقاں  مانہہ   
سيلاب  غو  امکان  ہے۔اج  موسم  گرم  رہن  تے  کُجه  جگہاں  ور  گرج  چمک  نال  بارش  

جولائی  تيں  اسمان  ور  عام  طور  ور  چڑه  چڑيا  رہن  تے  بہت  ساری   18وی  ہوسکے۔ 
  22تيں 20جگہاں  ور  ہلکی  تيں  درميانہ   درجہ  غی  بارش  ہون  غو  امکان  ہے۔   

جولائی  بشکار  تيز  بارش    ہوسکے  تے  اس  دوران  لوکاں  نانہہ  چوکنا  رہن  غو   
مشورو  دتو  گيو  ہے۔اس  بارے   گل  کرتا  واں  محکمہ  موسميات  گا  ڈائريکٹر  مختار   

۔۔۔۔۔۔۔ احمد  نے  اس  طرح کہيو  
********************* 

NASHA MUKT  RAMBAN 
ضلع  رامبن  مانہہ  نشہ  مُکت  ابهيان  غے  تحت محکمہ  يوته  سروسز  اينڈ  اسپورٹس   

نوجواناں  تے  کهيڈارياں  نانہہ  جسمانی  تندرستی  تے  صحت  مند  طرز  زندگی  اپنان  غی  
ترغيب  دے  رہيا  ہيں  تانجے  وه  نشاه  تيں  دور  ريں۔ضلع  انتظاميہ  طلبہ  تے  نوجواناں    

نانہہ  مثبت  سرگرمياں  در  راغب  کرن  واسطے  بکه  بکه  کهيڈاں  گا  مقابلہ  تے  کهيڈاں   
غی  تقريب  منعقد  کررئی  ہے۔ان  سرگرمياں  غو  مقصڈ  نوجواناں  مانہہ  صحت  مند  طرز  

ں  پاک  معاشرا  غا   پيغام  نانہہ  عام   کرنو ہے۔اس  زندگی  نانہہ  فروغ  دينو  تے  نشہ  تي 
بارے  مزيد  جانکاری  ديتا  واں   ضلع  يوته  سروسز  اسپورٹس  افسر  ،  رام  بن  نذير   

 حسين  نے  اس  طرح  کہيو۔۔۔۔۔۔۔۔ 
******************** 

ANNOUNCEMENT 
 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 

آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ريڈر کم مترجم ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  

غی   طلب کی گئی ہيں۔ درخواست گزاراں غو جموں کشمير غو باشندوہونو ضروری ہے تے انُ
بہراں غے درميان ہونی لوڑے۔  50تيں   21عمر   

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور    
پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان ور  
الفاظ فی منٹ غی ٹائپنگ رفتار   40تيں25مہارت رکهنو اور کمپيوٹر ور پہاڑی زبان مانہہ  

 ہونو لازمی ہے۔ 
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز،   

جولائی   19ميں بزاتِ خُد اتار 180001ن کوڈ ريجنل نيوز يونٹ آکاشوانی  پنج تيرتهی جموں پِ 
تک جمع کرا سکيں ۔ 2026  



روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے

ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  
جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا   10582387126نمبر

 سکيں،جس غو آئی ايف سی کوڈ
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا   
لکهيو ہونو لازمی ہے ۔ تفصيلی اشتہار تے  درخواست  زمی ہے جس ورٹرانزکشن آئی ڈی غو 

 فارم آکاشوانی   غی ويب سائٹ 
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار اِن نمبرات ور رابطو  
۔ 9697177241ياه  01912546658کر سکيں  ۔نمبر اِس طرح ہيں ۔   

******************** 


